
விரைந்தோடும் ஆறுகளே, வழிபாட்டுக்குரிய இறைவன், நீ தொடர்ந்து செல்வதற்கு வாய்ப்பாகக் கால்வாய்கள் வெட்டியிருக்கிறான். நீர்த்துளிகள் பாய்ந்து செல்லுமிடமெல்லாம் கூலங்கள் செழித்துக் குலுங்குமாதலால், உயர்ந்து நிற்கும் மலைப் பாறைகளிலிருந்து சறுக்கி எழுந்து சமவெளிகளை அடைகிறீர்கள், உலகத்தையே நீங்கள் ஆளப்போகிறீர்கள். (இருக் 10)

பேராற்றல் வாய்ந்த ஆற்றின் பெருமுழக்கம் மண்ணிலிருந்து விண்ணை எட்டுகிறது. ஒளிவீசும் அலைகளினால் தன் கரைகாணா ஓட்டத்தை அவள் இயக்குகிறாள். முகில்களிலிருந்து இடிமுழக்கத்துடன் நிலத்தில் சாடும் மழை வெள்ளம் போல், காளையின் முக்காரத்தோடு பாய்ந்தோடும் ஆறு சீற்றத்துடன் முன்னேறுகிறது.

(இருக் 10)

தாய்மார்கள் தங்கள் தங்கள் குழந்தைகளைத் தேடி அலறுவது போல், கன்றுகளைத் தேடி பால் சுரக்கும் மடியோடு பசுக்கள் ஒடி வருவது போல், இரைச்சலிட்டு வரும் சிற்றோடைகள் ஆற்றை நோக்கிப் பாய்ந்து வருகின்றன. கரைகளுக்கருகிலுள்ள நிலங்களைப் பாய்ந்து பண்படுத்தியவாறு, உன் துணை ஆறுகளின் நீரையும் சுமந்து கொண்டு,

		 இப்பக்கம் கடைசியாக 21 பெப்பிரவரி 2018, 06:33 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

